
Երևան 2022
Ներածություն
Հետազոտության արդիականություն: Ներկայումս երեխան անձնակողմնորոշված կրթության բացարձակ արժեքն է: Ըստ այդմ` մարդուն  դիտարկվում են մշակույթի տեսանկյունից. անձնավորություն` ազատ, հումանիստ (մարդասեր), հոգևոր, ստեղծագործ: Անձնավորության մեջ կարևորը ապագայի նկատմամբ նպատակաուղղվածությունն է,  սեփական ներուժի (հատկապես ստեղծագործական) ազատ կիրառման, սեփական անձի նկատմամբ հավատի ամրակայման և կատարյալ «ես»-ի հասնելու հնարավորություններն են:Նոր սոցիալմշակութային իրավիճակներում հումանիստական հարացույցը հոգեբանամանկավարժական մտածողության հիմնական գաղափարներից մեկն է: Վերջինիս համար անձնավորությունը եզակի արժեքային համակարգ է, որը միայն մարդուն հատուկ ինքնակատարելագործման ազատ հնարավորություն է:Մարդու ստեղծագործական ազատության գիտակցումը հասարակության գլխավոր ձեռքբերումն է: Իսկ անձնավորությունը օբյեկտիվորեն չկանխորոշված կրողն է, որն իր կամքով, երևակայությամբ, ստեղծագործելու կարողությամբ, հաստատակամությամբ պահպանում է գոյության ինքնակազմավորման նուրբ մեխանիզմները:
Հումանիստական անձնակողմնորոշման հիմնական արժեքը ստեղծագործությունն է` որպես մշակույթում մարդու զարգացման  միջոց: Կրթության և դաստիարակության ստեղծագործական կազմակերպումը թույլ է տալիս իրագործել  անձնակողմնորոշիչ ուսուցում` որպես մարդու` կյանքի, մշակույթի, և պատմության սուբյեկտի զարգացման և պահանջմունքների բավարարման գործընթաց: 
Ներայումս կա ստեղծագործելու և ստեղծագործ անհատների սուր սոցիալական պահանջ: Դպրոցականների մոտ ստեղծագործական մշակույթի (մտածողության) զարգացումը ժամանակակից դպրոցի կարևորագույն խնդիրներից մեկն է: Ինքն իրեն ներկայացնելու, սեփական հնարավորությունները ցուցադրելու ձգտումը ուղղորդող սկիզբ է, որն արտահայտվում է մարդկային կյանքի բոլոր ձևերում. զարգանալու, ընդարձակվելու, կատարելագործվելու, հասունանալու ձգտումը,«ես»-ի արտահայտման և բոլոր հնարավորությունների ցուցաբերման հակումը:
Նպատակաուղղված  զարգացման ուսումնասիրության ուղղությամբ աշխատող հոգեբաններն ու մանկավարժները առանձնացնում են ստեղծագործական մշակույթի ձևավորման վրա ազդող հետևյալ հիմնական պայմանները.
· ուսուցման անհատականացում,
· հետազոտական ուսուցում,
· պրոբլեմայնություն:
Այնուամենայնիվ, գրականության ուսումնասիրությունը ցույց է տալիս, որ պրոբլեմային իրավիճակների կիրառման մեջ ստեղծագործական մտածողության զարգացման համար կան  չբացահայտված հնարավորություններ: 
Պրոբլեմային ուսուցման տեսության և տեխնոլոգիայի հարցերով զբաղվել են Ա.Վ. Բրումմենսկին, Ա.Մ. Մատյուշկինը, Ի.Յա Լերները, Մ.Ի. Մախմուտովը, Վ. Օկոնը, Տ.Վ, Կուդրյավցևը և այլոք: 
Սակայն ինչու՞ հենց պրոբլեմային ուսուցմամբ է իրագործվում  դրված նպատակը` ստեղծագործական մտածողության զարգացումը: Պրոբլեմային իրավիճակների կիրառման ի՞նչ հնարավորություններ կան մաթեմատիկայի դասընթացում:
Այս հարցադրումներով և որոշվում է մեր հետազոտության արդիականությունը:
Ըստ այդմ` որոշվում է մեր.
 Հետազոտության նպատակը – ստեղծագործական մտածողության մակարդակի բարձրացման համար մշակել քարտային համակարգ` պրոբլեմային տարբեր աստիճաններով:
Հետազոտության օբյեկտը – մաթեմատիկայի դասընթացում սովորողների ստեղծագործական մտածողության զարգացումը:
Հետազոտության առարկան – կրտսեր դպրոցի մաթեմատիկայի դասընթացում պրոբլեմային իրավիճակների օգտագործմամբ երեխաների ստեղծագործական մտածողության զարգացումը:
Հետազոտության խնդիրները.
1) հետազոտության խնդրի վերաբերյալ  ուսումնասիրել հոգեբանամա-նկավարժական գրականություն,
2) բացահայտել կրտսեր դպրոցականների ստեղծագործական մտածողության զարգացման մեջ պրոբլեմային ուսուցման էությունը և դերը,
3) վերլուծել կրտսեր դպրոցի մաթեմատիկայի դասընթացում պրոբլեմային ուսուցման իրականացումը,
4)  բացահայտել, թե արդյոք մաթեմատիկայի դասընթացում պրոբլեմային ուսուցումը զարգացնում է աշակերտների ստեղծագործական մտածողությունը,
5) վերամշակել կանոնների համակարգ` մաթեմատիկայի դասընթացում կրտսեր դպրոցականների ստեղծագործական մտածողության կատարելագործման վերաբերյալ:
Հետազոտության գիտական վարկածը – կրտսեր դպրոցականների ստեղծագործական մտածողության մակարդակը կարելի է բարձրացնել, եթե մաթեմատիկայի դասընթացում օգտագործվի պրոբլեմայնության տարբեր աստիճաններով հանձնարարությունների համակարգ:
Հետազոտության մեթոդները – հոգեբանամանկավարժական գրականության տեսական վերլուծություն, թեստավորում, գիտափորձ:
Հետազոտության գործնական նշանակությունը – մշակվել է ստեղծագործական  մտածողության տարբեր մակարդակներով աշակերտների համար քարտային համակարգ` միևնույն հանձնարարության պրոբլեմայնության տարբեր աստիճաններով, մաթեմատիկայի դասընթացի «100-ի սահմաններում գումարում և հանում» թեմայի վերաբերյալ ծավալուն կոնսպեկտ: II դասարան:
Հետազոտության բազան - №51  հիմնական դպրոց, IIդ դասարան (դասվար` Ս. Վարդանյան) 








Պրոբլեմային ուսուցման մեթոդաբանությունը և կիրառումը առարկայի դասավանդման գործընթացում
Պրոբլեմային  ուսուցումը գործողությունների ամբողջականություն է. պրոբլեմային  իրավիճակների կազմակերպում,  պրոբլեմի ձևակերպում, խնդիրների  լուծման  մեջ  սովորողներին  անհրաժեշտ  օգնության ցուցաբերում, տրված լուծումների ստուգում, ճշտում և, որպես արդյունք, ամրապնդման գործընթացի կառավարում  և ստացված ինֆորմացիայի համակարգում:
Պրոբլեմային ուսուցումը զարգացնող ուսուցման մի տեսակ է, որի իմաստը ներկայացվում է տարբեր աստիճանի  դժվարությամբ  նպատակների համակարգի տեսքով, որոնց լուծման ընթացքում սովորողները ձեռք են բերում նոր գիտելիքներ և աշխատանքային հնարներ, որոնց միջոցով ձևավորվում են ծայրահեղ հնարավորություններ` երևակայություն, ճանաչողական դրդապատճառներ, ստեղծագորական մտածողություն, մտավոր հույզեր:
Պրոբլեմային ուսուցումը ուսուցչի վերահսկման ներքո պրոբլեմային իրավիճակների և սովորողների ինքնուրույն աշխատանքի ստեղծումը ենթադրող պարապմունքի կազմակերպում է, որի արդյունքում իրականանում է գիտելիքների, կարողությունների ու հմտությունների յուրացում և ստեղծագործական մտածողության առանձնահատկությունների զարգացում:
Պրոբլեմային ուսուցումը պրոբլեմի տեսքով ներկայացված ուսուցման բովանդակության և սուբյեկտի փոխգործունեության  եղանակ է` կազմակերպված մանկավարժի կողմից,  որի մուտքով սովորողը մտնում է գիտելիքների և լուծման մեթոդների օբյեկտիվ հակասության մեջ: Սովորում է ստեղծագործաբար մտածել, գիտելիքները  յուրացնել, սովորել:
Պրոբլեմային ուսուցման հիմքում ընկած են ամերիկացի փիլիսոփա, հոգեբան և մանկավարժ Ջ. Դյուիի (1859-1952) դրույթները, որը 1894թ.-ին Չիկագոյում հիմնադրեց փորձնական դպրոց, որտեղ կրթության գլխավոր հիմքը ոչ թե ուսումնական պլանն էր, այլ աշխատանքային գործունեությունը և խաղերը: Տվյալ դպրոցում կիրառվող մեթոդները, կրթության նոր օրենքները, եղանակները տեսականորեն հիմնավորված չէին և որպես հայեցակարգ ձևակերպված չէին, սակայն տարածում գտան 20-րդ դարի 20-30-ական թվականներին: ԽՍՀՄ-ում դրանք կիրառվեցին և դիտարկվեցին  որպես հեղափոխություն, բայց 1932թ.-ին արգելվեցին:
Պրոբլեմային ուսուցման հայեցակարգերի մշակման գործում մասնակցություն են ունեցել Մ.Ն. Սկատկինը, Վ.Տ. Կուդրյավցևը, Ի.Յա. Լերները, Մ.Ի. Մախմուտովը, Ա.Մ. Մատյուշկինը, Վ. Օկոնը և ուրիշներ:
Պրոբլեմային ուսուցման կառուցվածքը ներկայացվել է որպես հետևյալ գործընթացների հաջորդականություն. ուսուցչի կողմից ուսումնական-պրոբլեմային առաջադրանքի կազմակերպում, պրոբլեմային իրավիճակի ստեղծում սովորողների կողմից, պրոբլեմային իրավիճակի ընդունում, պրոբլեմային իրավիճակի գիտակցում, առաջացած պրոբլեմի լուծում:
Վերջինիս դեպքում սովորողները տիրապետում են նոր գիտելիքների ստացման եղանակների` կիրառելով տվյալ մեթոդները սահմանված առաջադրանքների համակարգի լուծման համար: 
Պրոբլեմային ուսուցման հայեցակարգն իրենից ներկայացնում է նոր գիտելիքների յուրացման գործընթացում սովորողների ստեղծագործական մասնակցությունն ապահովող փոխկապակցված մեթոդների և միջոցների ամբողջականություն, անձնավորության ստեղծագործական մտածողության և ճանաչողական հետաքրքրությունների ձևավորում: Այս տեսության գլխավոր հասկացություններն են` «պրոբլեմային իրավիճակ», «պրոբլեմ» և «պրոբլեմային առաջադրանք»: 
Պրոբլեմային իրավիճակն իրենից ճանաչողական դժվարություն է ներկայացնում, որի հաղթահարման համար սովորողները պետք է ձեռք բերեն նոր գիտելիքներ կամ մտավոր ջանքեր գործադրեն:
Սովորողների կողմից գիտակցված և ընդունված պրոբլեմային իրավիճակը վերաճում է պրոբլեմի, որը չափանիշների և պայմանների մատնանշման ընթացքում իրենից ներկայացնում է պրոբլեմային առաջադրանք: Վերջինս տարբերվում է պրոբլեմից նրանով, որ  նրանում սահմանված և սահմանափակված է լուծման որոնումների դաշտը:
Այդպիսի խնդիրների ամբողջականությունը կոչված է ապահովելու ուսումնական նյութի ստեղծագործական յուրացումը: Պրոբլեմային ուսուցումը ենթադրում է սովորողների ճանաչողական հնարավորություններին համապատասխան պրոբլեմային իրավիճակների, խնդիրների և առաջադրանքների խիստ մտածված համակարգ: Այս նպատակով նախատեսվում են պրոբլեմայնության տարբեր աստիճաններ` I աստիճանում պարապմունքի կազմակերպիչը (ղեկավարը) ինքն է վերլուծում պրոբլեմային իրավիճակը, դուրս բերում պրոբլեմը, ձևակերպում առաջադրանքը և սովորողներին ուղղորդում է լուծման ուղիների ինքնուրույն որոնման, II աստիճանում պարապմունքի ղեկավարը սովորողների հետ միասին վերլուծում է իրավիճակը և նրանց մղում է դեպի պրոբլեմը, իսկ սովորողները ինքնուրույն ձևակերպում են առաջադրանքը և լուծում այն, III աստիճանում  ուսուցիչը հայտնում է պրոբլեմային իրավիճակը, իսկ դրա վերլուծությունը, պրոբլեմի դուրս բերումը, ձևակերպումը և ճիշտ լուծման ընտրությունը սովորողները իրականացնում են ինքնուրույն, IV աստիճանում ուսուցիչը ստեղծում է պրոբլեմային իրավիճակ, սակայն չի ասում. աշակերտները գիտակցում են ինքնուրույն:
Ուսումնական գործունեության ընթացքում  ուսումնական խնդիրը յուրացվում է սահմանված ուսումնական իրավիճակում (մեր քննարկման մեջ ուսումնական իրավիճակը ներկայանում է որպես ամբողջական ուսումնական գործընթացի միավոր): Ուսումնական իրավիճակը կարող է լինել համագործակցական և կոնֆլիկտային: Ընդ որում` եթե առարկայական կոնֆլիկտը` տարբեր դիրքորոշումների, հարաբերությունների, ուսումնական առարկային վերաբերող տեսակետների բախումը, յուրացման հնարավորություն է տալիս, ապա միջանձնային կոնֆլիկտը`հենց աշակերտների` որպես անձնավորությունների միջև կոնֆլիկտը, խոչընդոտում է յուրացմանը: 
Իր բովանդակությամբ ուսումնական իրավիճակը կարող է լինել չեզոք կամ պրոբլեմային: Այս երկու տեսակներն էլ ներկայացված են կրթության մեջ, բայց վերջինիս կազմակերպումը ուսուցչից մեծ ջանքեր է պահանջում և ուսումնական գործընթացում ավելի հազվադեպ է հանդիպում: Պրոբլեմային իրավիճակի առաջացումը ենթադրում է պրոբլեմի առկայությունը, այսինքն` անհայտի և հայտնիի, սովորողի ուսումնաճանաչողական պահանջմունքի  փոխադարձ կապը և այդ խնդիրը լուծելու նրա հնարավորությունները: Ուսուցչի առջև նմանատիպ իրավիճակ ստեղծելու խնդիր է առաջանում, և   հակասություններ պարունակող և սովորողների հնարավորություններին համապատասխան այդ իրավիճակը աշակերտների սուբյեկտիվ պրոբլեմային իրավիճակն է դառնում:
Պրոբլեմային իրավիճակի, պրոբլեմայնության ստեղծումն իրենից նշանակալի մանակավարժական դժվարություն է ներկայացնում: Առավել մանրամասն դի-տարկենք  այդ դժվարության  պատճառը: Մ.Ի. Մախմուտովը նշում էր, որ սա զարգացնող ուսուցման մի տեսակ է, որում զուգակցվում են սովորողների համակարգված ինքնուրույն որոնողական գործունեությունը իրենց կողմից յուրացված պատրաստի գիտական եզրակացությունների հետ, իսկ մեթոդների համակարգը կառուցված է` հաշվի առնելով պրոբլեմայնության սկզբունքը և նպատակայնությունը, դասավանդման և ուսուցման փոխգործունեությունը միտված է սովորողների գիտական աշխարհայացքի, նրանց ինքնուրույնության, ուսուցման հաստատուն դրդապատճառների և մտավոր (ներառյալ ստեղծագործական) առանձնահատկությունների ձևավորմանը: Հոգեբանորեն պրոբլեմային իրավիճակը մարդու առաջ լուծման ենթակա խնդրի, առաջադրանքի առաջացումն է: Ըստ Պ.Պ. Բլոնսկու և Ս.Լ. Ռուբինշտեյնի`հենց պրոբլեմային իրավիճակներում է  ի հայտ գալիս  մարդու մտածողությունը: Հենց պրոբլեմի դրվածքը մտածողության գործողություն է, որը  հաճախ մեծ և դժվարին մտավոր աշխատանք է պահանջում:
Ինչպես նշում է Ա.Մ. Մատյուշկինը, պրոբլեմային իրավիճակը ինքն է որոշում սուբյեկտի և գործունեության պայմանների միջև հարաբերությունները, որտեղ թաքնված է անհայտ որոնելին: Եվ այսպես պրոբլեմային իրավիճակի ստեղծման և լուծման համար անհրաժեշտ է 3 պայման.
1. սուբյեկտի ճանաչողական պահանջմունք,
2. տրվածի և անհայտի փոխադարձ կապը,
3. լուծման ֆիզիկական, մտավոր, գործառնական հնարավորություններ:
Այլ կերպ ասած` սուբյեկտը պետք է կանգնի մտավոր դժվարության իրավիճակի առաջ, որից պետք է դուրս գա ինքնուրույն: Պրոբլեմային իրավիճակը, որպես կանոն, սովորողներին տրվում է նմանատիպ հարցերի ձևով` ինչու՞, ինչպե՞ս, ո՞րն է պատճառը, կապն այդ երևույթների և այլն: Բայց պետք է հաշվի առնել, որ պրոբլեմային կարող է լինել միայն խնդրի լուծման համար մտավոր աշխատանք պահանջող  հարցը: Որքա՞ն, որտե՞ղ հարցերը հաճախ կիրառվում են այն դեպքում, երբ պատասխանը տրվում է առանց հատուկ քննարկման, լուծման:
Պրոբլեմային իրավիճակները տարբերվում են իրենց պրոբլեմայնության աստիճանով: Պրոբլեմայնության  ամենաբարձր աստիճանին հատուկ է այն ուսումնական իրավիճակը,  որտեղ մարդն  ինքն է ձևակերպում պրոբլեմը (խնդիրը), ինքն է գտնում լուծումը, որոշում և ինքնավերահսկում այդ լուծման ճշտմարտացիությունը: Առավել ցածր աստիճանով պրոբլեմն արտահայտված է այն դեպքում, երբ սովորողը իրականացնում է այդ գործընթացի միայն երրորդ բաղադրիչը` լուծումը: Մնացածը պատրաստում է մանկավարժը: Պրոբլեմայնության աստիճանը որոշվում է նաև` կախված խնդրի լուծման արդյունավետության, համագործակցության  աստիճանից և այլն: Ակնհայտ է, որ ուսումնական գործընթացի կազմակերպման ընթացքում մանկավարժը պետք է մշակի նախատեսված խնդիրների լուծման դժվարությունների  հաջորդականությունը` անկախ այն բանից, թե ինչն է ընկած դրանց աստիճանավորման որոշման հիմքում: 
Գործնականորեն ողջ ուսումնական գործունեությունը պետք է ներկայացվի որպես ուսումնական իրավիճակներում տրվող խնդիրների համակարգ: Այստեղ պետք է նշել, որ հաճախ «խնդիր» հասկացությունը ոչ օրինաչափորեն  նույնացվում է «պրոբլեմային իրավիճակ» հասկացության հետ: Անհրաժեշտ է հստակ տարանջատել այս երկու հասկացությունները. պրոբլեմային իրավիճակ նշանակում է, որ գործունեության ընթացքում մարդը բախվել է որևէ  անհասկանալի, անհայտ երևույթի, այսինքն` ստեղծվում է օբյեկտիվ իրավիճակ, երբ առաջացած խնդիրը մարդուց որոշակի նախ մտավոր, հետո հնարավոր է նաև գործնական ջանքեր, գործողություններ է պահանջում: Երբ մարդու գործունեությանը «միանում է» մտածողությունը, պրոբլեմային իրավիճակը վերածվում է խնդրի. խնդիրն առաջանում է պրոբլեմային ցանկացած իրավիճակից, այն սերտորեն կապված է այդ իրավիճակի հետ, սակայն էապես տարբերվում է վերջինից: Խնդիրը` որպես պրոբլեմային իրավիճակի հետազոտման արդյունք,  առաջանում է վերջինիս վերլուծությունից: Սուբյեկտի կողմից պրոբլեմային իրավիճակի չընկալման դեպքում այն չի կարող վերաճել խնդրի: Այլ  խոսքով` խնդիրը կարող է դիտարկվել  որպես այն լուծող սուբյեկտի կողմից կառուցված «պրոբլեմային իրավիճակի մոդել»:
Պրոբլեմային իրավիճակում խնդրի լուծումը ենթադրում է մի քանի փուլեր:                  I փուլում ուսուցչի կողմից պատրաստի ձևակերպված կամ սովորողների կողմից որոշված խնդրի հասկացում: Վերջինս կախված է խնդրի պրոբլեմայնության աստիճանից և սովորողների հնարավորություններից: II փուլում սովորողի կողմից խնդրի «ընդունումը»: Նա պետք է լուծի այն իր համար, իսկ խնդիրը պետք է նրա համար նշանակություն  ունենա, հետևապես լինի հասկանալի և լուծման ենթակա:   III փուլում կապված է խնդրի լուծման նկատմամբ հուզական մոտեցման (ցանկալի է բավարարվածության զգացում ստեղծվի)  և  սեփական խնդիրը կազմելու և լուծելու ցանկության հետ: Այստեղ խնդիրը ճիշտ ընկալելու համար էական նշանակություն ունի առաջադրանքի ձևակերպումը: Այսպիսով` եթե խնդիրը ձևակերպված է առաջադրանքների հետևյալ ձևերով` «վերլուծե´ք», «բացատրե´ք` ինչու», «ձեր կարծիքով ո՞րն է պատճառը», ապա աշակերտը որոշում է թաքնված, գաղտնի կապերը, ստեղծվում է խնդրի լուծման համապատասխան  հաջորդականությունը: Եթե առաջադրանքը տրված է հետևյալ ձևերով`«նկարագրե´ք», «պատմե´ք», ապա աշակերտը սահմանափակվում է միայն խնդրի լուծման պայմանի, անհայտ պահանջի ընկալման, հասկացման և որոնման  շարադրմամբ: Երեխայի մտածողությունը  և խոսքային արտահայտումը ուղղորդող առաջադրանքների տրման այս երկու խմբերն էլ էապես տարբերվում են: Ընդ որում` տարբեր տարիքային խմբերում առաջադրանքների տրված հրամայական և ոչ հրամայական ձևերի ազդեցությունները  էապես տարբեր են:
Տեսությունը առաջ է քաշում սովորողների ստեղծագործական աշխատանքների խթանման և հետազոտական աշխատանքի ընթացքում օգնության ցուցաբերման  մասին դրույթը և ուսումնական նյութի ձևավորման և շարադրման յուրահատուկ ճանապարհով կողմնորոշում է իրականացման մեթոդները:
Պրոբլեմային իրավիճակը և ուսումնական խնդիրը պրոբլեմային ուսուցման հասկացություններն են:
Ուսումնական խնդիրը հասկացվում է որպես յուրացման գործընթացի տրամահոգեբանական հակասության արտացոլում, որով բնութագրվում է մտավոր որոնման ուղղվածությունը, անհայտը հետազոտելու հետաքրքրություն է առաջանում, նոր հասկացությունն է յուրացվում կամ գործողության նոր հնարն է բացահայտվում: Գոյություն ունի ուսումնական խնդրի 2 հիմնական գործառույթ (ֆունկցիա). մտավոր որոնման ուղղվածության բնութագրում, այսինքն` պրոբլեմի լուծման հնարը գտնելու` աշակակերտի գործունեությունը և նոր գիտելիքների յուրացման համար աշակերտի ճանաչողական ունակությունների, հետաքրքրության, գործունեության դրդապատճառների ձևավորում:
Ուսուցչի համար այն միջոց է համարվում. սովորողի ճանաչողական գործունեության կառավարումը, նրա մտավոր ունակությունների ձևավորումը:
Աշակերտի գործունեությունը մտածողության ակտիվության դրդապատճառն է, իսկ լուծման գործընթացը գիտելիքը հաստատուն դարձնելու եղանակն է, պրոբլեմային իրավիճակը պրոբլեմային ուսուցման կազմակերպման միջոց (հնար) է,այն մտածողության սկզբնական պահն է,երբ առաջանում է ուսուցման ճանաչողական դրդապատճառը, և ներքին պայմաններ է ստեղծվում նոր գիտելիքների և գործունեության հնարների ակտիվ յուրացման համար:
	






Պրոբլեմային ուսուցման ժամանակակից տեխնոլոգիան

Մանկավարժական տեխնոլոգիա հասկացության տակ պետք է հասկանալ մանկավարժի գործունեության այնպիսի համակարգ, որի մեջ մտած բոլոր գործողությունները ներկայացված են որոշակի ամբողջականությամբ և հաջորդականությամբ, իսկ դրանց կատարումը ենթադրում է անհրաժեշտ արդյունքների ստացում:
Պրոբլեմային ուսուցման տեխնոլոգիան ուսումնական պարապմունքների այնպիսի կազմակերպում է, որը ենթադրում է ուսուցչի ղեկավարության ներքո պրոբլեմային իրավիճակների  ստեղծում և սովորողների ինքնուրույն ակտիվ գործունեություն, որի արդյունքում էլ իրականանում է  մասնագիտական գիտելիքների, կարողությունների, հմտությունների ստեղծագործական տիրապետում և մտավոր ունակությունների զարգացում:
Գալիք կրթությունը սերտ կապի մեջ է պրոբլեմային ուսուցման հեռանկարների հետ: Եվ պրոբլեմային ուսուցման նպատակը շատ ընդարձակ է. ոչ միայն գիտական իմացության արդյունքների յուրացում, այլև այդ արդյունքներին հասնելու գործընթացի ուղիների յուրացում, այն ներառում է նաև սովորողի ճանաչողական ինքնուրույնության ձևավորումը և ստեղծագործական ունակությունների զարգացումը (բացի գիտելիքների, կարողությունների և հմտությունների տիրապետումից և աշխարհայացքի ձևավորումից):
Այսպիսով` պրոբլեմային ուսուցումը դիդակտիկայի զարգացման և գալիք մանկավարժական  պրակտիկայի ժամանակակից մակարդակն է:
Ուսուցումը կոչվում է պրոբլեմային, որովհետև ուսումնական գործընթացի կազմակերպումը  հիմնված է պրոբլեմայնության սկզբունքի վրա, իսկ ուսումնական խնդիրների  համակարգված լուծումը բնութագրիչ հատկանիշն է այս ուսուցման: Կրթության պրոբլեմայնության սկզբունքը ուսուցիչների համար արդեն վաղուց է, ինչ նոր և անհասանելի բան չէ: Մանկավարժների մեծամասնությունը այն կիրառում է, բայց պատահական կամ ավելի ճիշտ տարերայնորեն: Տվյալ դեպքում անձնական-մասնագիտական ինքնազարգացման խնդիրն է սիստեմատիկորեն իրականացնել այդ չափազանց կարևոր սկզբունքը:
Բանն այն է, որ հաջողակ մարդն անընդհատ «աշխատում է պրոբլեմներով»: Աշխատանքի սխեման շատ պարզ է. ֆոնից առանձնացնել խնդիրը- խնդիրը հստակ ձևակերպել - մշակել խնդրի լուծման մի քանի այլընտրանքային  ուղիներ - ընտրել այդ ուղիներից լավագույնը - իրականացնել այն - անհաջողության դեպքում վերլուծել իրավիճակը, շտկել լուծման ուղին և իրականացնել այլընտրանքայինը:
«Անհաջողակը» չի կարողանում աշխատել պրոբլեմներով, ընդ որում` նա ամեն քայլափոխի կարող է բացթողումներ կատարել. նա չի կարող պրոբլեմը դուրս բերել (երևան հանել), չի կարող այն ձևակերպել, նա լուծման միայն մի եղանակ է տեսնում (այն էլ անիրագործելի), անհաջողության դեպքում «թևաթափ է լինում» կամ «քարանում», շարունակում է փորձել այդ լուծման միակ սխալ ուղին և այլն: Բայց երբ խնդիր է առաջանում, նա  հաճախ, ըստ էության, գործում է չմտածված:
Այստեղից պարզ երևում է, թե հատկապես ինչպե՞ս կազմակերպել պրոբլեմային ուսուցումը (այսինքն` ինչպիսի կարողություններ ձևավորել) և ինչի՞ համար է այն պետք (ոչ միայն տեսական մտածողությունը զարգացնելու կամ դասը  հետաքրքիր անցկացնելու, այլև առաջին հերթին մտածող և գործող ստեղծագործ անձ դաստիարակելու համար): Այսպիսով` կրթության սկզբունքներից մեկը, որի մասին  մենք հաճախ մոռանում ենք մանկավարժական գործընթացում,  ըստ էության, առաջնայինն  է: Պատկերացրեք` ինչ երախտապարտ կլինի շրջանավարտն այն դպրոցին, որն իրեն խնդիրներ լուծելու փորձ է տվել:
Կրթության մեջ պրոբլեմայնությունը սկսվում է պրոբլեմային հարցերի հատուկ կառուցվածքով[36] :
· Ինչու՞…(Ի՞նչն է պատճառը…)
· Ի՞նչը կփոխվեր, եթե …
· Ինչո՞վ են տարբեր … և …
· Ինչո՞վ են նման … և …
· Ինչպե՞ս կարելի է բացատրել…
· Ի՞նչ պայմաններ են անհրաժեշտ, որպեսզի…
· Ի՞նչ եզրակացություն կարելի է անել…
· Ինչի՞ հիման վրա է արվել եզրակացությունը…
Սրանք հարցեր են, որոնք ոչ միայն ուսուցիչն է տալիս աշակերտին, այլև աշակերտը ուսուցչին:Պրոբլեմային ուսուցման խնդիրներից մեկը հետևյալն է. ուսուցչի հարցերին ճիշտ պատասխանած աշակերտին մեկ աստիճանով բարձրացնել` դաստիարակելով հարցեր տալու ցանկություն և կարողություն  ունեցող ստեղծագործ անձնավորություն: Պրոբլեմային ուսուցումը, որպես կանոն, հակադրվում է §ոչ պրոբլեմայինին¦ ռեպրոդուկտիվին (վերարտադրողականին): Բայց ակնհայտ է, որ ուսուցման գործընթացում զուգակցվում են և՛ մեկը, և՛ մյուսը:
«Ոչ պրոբլեմային» խնդիրները «թույլ» չեն համարվում: Երկու տեսակներն էլ իրենց հերթին անհրաժեշտ են, ուղղակի դրանք տարբեր նպատակներ ունեն: Ուսումնական աշխատանքի «ոչ պրոբլեմային» մակարդակը ձևավորում է անհրաժեշտ հայեցակարգերի (ստերեոտիպերի) համակարգ (օրինակ` գիտելիքների, կարողությունների, հմտությունների), «պրոբլեմային» մակարդակը ձևավորում է գիտակցաբար, ստեղծագործաբար աշխատելու հայեցակարգ` օգտագործելով արդյունավետ հայեցակարգերը և հրաժարվելով անարդյունավետ կամ հնացած հայեցակարգերից, ինչպես նաև տարբեր հայեցակարգերից ընտրելով ամենաընդունելին: Այդ ամենին օգնում են հետևյալ եղանակները[36]:
I եղանակ - պրոբլեմային իրավիճակների ստեղծում` առօրյա և գիտական փորձի տվյալների համադրման ճանապարհով:
II եղանակ  - «Փորձագետների խաղ»:  Սա նախորդ եղանակի տարատեսակն է: Այս դեպքում առօրյա, «նախագիտական» հասկացությունների միացումը սովորողների համար հնարավոր է դառնում դրանց որպես փորձագետի (էքսպերտի) կիրառման (օգտագործման) դեպքում: Փորձագետների կարծիքը ճշմարտության կամ կեղծիքի ենթակա չէ: Այսպիսով` առօրյա և գիտական հասկացությունների` որպես հավասարազոր հասկացությունների համադրումը դառնում է բանավեճի հիմքը, ճշմարտության ճանապարհի կողմնորոշումը` գլխավոր, բայց «նուրբ» կողմնորոշիչը, արդյունքը`գիտական ճշմարտությունը, որի հայտնաբերումը եզրափակվում է «Փոձագետների խաղով». այն դառնում է սովորողի անձնական ձեռքբերումը:
III եղանակ – նախորդ երկուսի տրամաբանական զարգացումը. սովորողների զինումը գիտական իմացության սահմաններից դուրս դասավորված սխալ հայեցակարգերի և զուգորդությունների  դրսևորման և հերքման  մեթոդներով:
IV եղանակ – դպրոցական դասագրքերում բովանդակային սխալների, վրիպումների հայտնաբերման վերաբերյալ հանձնարարություններ:
V եղանակ – Հստակ միմյանցից տարբեր երևույթների նմանությունների հայտնաբերման կամ, ընդհակառակը, միմյանց նման երևույթների տարբերությունների հաստատման վերաբերյալ հանձնարարություններ: Հեշտ է  ցույց տալ, թե ինչով են տարբերվում  Անգետիկն ու  Գիտունիկը, իսկ ավելի  դժվար է ցույց տալ նրանց նմանությունները:
VI եղանակ – սովորողների կողմից գործունեության նպատակի կամ  արժեքի պրոբլեմայնության ներկայացումը:
VII եղանակ – ավելորդ տվյալներով խնդիրներ (ավելորդ տվյալի առկայության դեպքում անհրաժեշտ տվյալի ընտրություն):
VIII եղանակ -  խնդիր կազմելու վերաբեյալ հանձնարարություններ:  Խնդիրը տեսնել «շրջակա միջավայրում» ավելի դժվար է, քան տեսնել դրա լուծումը: Այս եղանակը կարող է նաև դառնալ յուրօրինակ տնային հանձնարարության  կամ փոքրիկ ուսուցողական աշխատանքի  հիմքը (խնդիր հորինել հարևան նստարանին նստած աշակերտի համար, իսկ հետո լուծել այն) կամ հեշտացնել ուսուցչի աշխատանքը ստուգողական աշխատանքների կատարման ժամանակ:
Այն, որ պրոբլեմային ուսուցումը արդյունք է տալիս, երևում է այն ժամանակ, երբ սովորողները սկսում են գիտակցել և բարձրաձայնել, թե ինչն է իրենց համար անհասկանալի: Սա նշանակում է, որ նրանց մոտ  զարգացել է պրոբլեմը, խնդիրը տեսնելու կարողոթյունը: Սովորողները նյութը սիստեմատիկորեն վերհիշելուց անցում են կատարում այն սիստեմատիկորեն հասկանալուն: Աշակերտը նյութը հասկանում է այն դեպքում, երբ նա կարողանում է բացատրել այն ինքն իրեն. չէ՞ որ  ուսուցումը «գիտելիքների հաղորդում»  չէ, այլ սովորողների գիտակցության մեջ ճանաչողական կառույցների աճն է: Ծանոթ իրավիճակ է, երբ սովորողը հանկարծակի առաջարկում  է խնդրի լուծման  իր, յուրահատուկ (թեպետ և ոչ միշտ ճիշտ) եղանակը: Իսկ երբեմն հանկարծակի պարզվում է, որ  աշակերտը խնդիրը լուծում է իր յուրահատուկ ճանապարհով` հազվադեպ կատարելով չգիտակցված, սակայն խնդրի լուծումը հեշտացնող քայլեր: Չէ՞ որ ուսուցիչը ոչինչ չի ներդնում այս դեպքում, այլ սովորողին առաջարկում է տեղեկատվական դաշտ և պայմաններ է ստեղծում գործունեության համար: Մնացածն աշակերտն է կատարում իր սեփական ճանաչողական գործընթացում:
Ի.Յ. Լեռները պրոբլեմային ուսուցման էությունը տեսնում է նրանում, որ «սովորողները ուսուցչի ղեկավարությամբ մասնակցում են իրենց համար նոր ճանաչողական և գործնական խնդրի լուծմանը որոշակի համակարգում, որը համապատասխանում է ժամանակակից դպրոցի կրթադաստիարակչական նպատակներին»[19]:
Տ.Վ. Կուդրյավցևը պրոբլեմային ուսուցման էությունը տեսնում է սովորողներին դիդակտիկական խնդիրների առաջադրման, դրանց լուծման և սովորողների կողմից պրոբլեմային խնդիրների լուծման սկզբունքների և ընդհանրական գիտելիքների յուրացման մեջ:
Մ.Ի. Մախմուտովը տալիս է «պրոբլեմային ուսուցում» հասկացության հետևյալ բացատրությունը. «Պրոբլեմային ուսուցումը զարգացնող ուսուցման տեսակ է, որում զուգակցվում են սովորողների համակարգված ինքնուրույն-որոնողական գործունեությունը և պատրաստի գիտելիքների յուրացումը վերջիններիս կողմից, իսկ մեթոդների համակարգը կառուցված է` հաշվի առնելով պրոբլեմայնության նպատակաուղղվածությունն ու սկզբունքը, ուսուցման և դասավանդման փոխազդեցության գործընթացն ուղղված է սովորողների աշխարհայացքի, նրանց ճանաչողական ինքնուրույնության, ուսուցման կայուն դրդապատճառների,  մտավոր (ներառյալ ստեղծագործական) ունակությունների ձևավորմանը…»:
Ստորև ներկայացնենք պրոբլեմային ուսուցում հասկացության մի քանի ձևակերպումներ :
Պրոբլեմային իրավիճակը կարող է տարբեր լինել: 
Ըստ անհայտի պարունակության` պրոբլեմային իրավիճակները առկա են, երբ անհայտ է նպատակը, անհայտ է գործունեության օբյեկտը, անհայտ է գործունեության հնարը, անհայտ են գործունեության կատարման պայմանները:
Ըստ պրոբլեմայնության աստիճանի լինում են պրոբլեմային իրավիճակներ, որոնք առաջանում են` անկախ հնարներից, պրոբլեմային իրավիճակներ, որոնք առաջադրում է և լուծում ուսուցիչը, պրոբլեմային իրավիճակներ, որոնք առաջադրում է ուսուցիչը, լուծում` աշակերտները, պրոբլեմի ինքնաբերեբար ձևավորում և լուծում:
Ըստ մեթոդական առանձնահատկությունների` ոչ կանխամտածված, նպատակային, պրոբլեմային շարադրանք, էվրիստիկ զրույց, պրոբլեմային ցուցադրություն, խաղային պրոբլեմային իրավիճակներ,  հետազոտական լաբորատոր աշխատանք, պրոբլեմային ընդհանուր էքսպերիմենտ (փորձարկում), խնդիրների պրոբլեմային լուծում, պրոբլեմային հանձնարարություններ:
Պրոբլեմային մեթոդների առանձնահատկությունն այն է, որ մեթոդները հիմնված են պրոբլեմային իրավիճակների ստեղծման, սովորողների ակտիվ ճանաչողական գործունեության վրա, որոնք կազմված են որոնման և լուծման բարդ հարցերից, իսկ վերջիններս պահանջում են գիտելիքների իրագործում, վերլուծություն, երևույթի առանձին փաստերի տարբեր կողմերը տեսնելու կարողություն, օրենքներ (կանոններ):
Պրոբլեմային ուսուցման ժամանակակից տեսության մեջ առանձնացված են պրոբլեմային իրավիճակների 2 տեսակ. հոգեբանական և մանկավարժական: Առաջինը` վերաբերում է աշակերտների գործունեությանը, երկրորդը` ներկայացնում է ուսումնական գործընթացի կազմակերպումը:
Մանկավարժական պրոբլեմային իրավիճակը ստեղծվում է ակտիվացնող գործողությունների, ուսուցչի հարցերի օգնությամբ, որոնք ընդգծում են նորությունը (նորույթը), կարևորությունը, գիտակցության օբյեկտի տարբերիչ հատկությունները: Հոգեբանական պրոբլեմային իրավիճակի ստեղծումը խիստ անհատական է: Ոչ այնքան դժվար, ոչ այնքան հեշտ ճանաչողական հանձնարարությունը սովորողների համար խնդիրներ չի առաջացնում: Պրոբլեմային իրավիճակը կարող է առաջանալ ուսուցման գործընթացի բոլոր փուլերում. ուսուցման գործնթացում, ամրապնդման կամ վերահսկման ընթացքում: Ներկայացնենք պրոբլեմային ուսուցման կառուցվածքը հետևյալ աղյուսակի միջոցով [41]:
Պրոբլեմային ուսուցման կառուցվածքը
Նոր ԳԿՀ, ԻՄԳ

ԳԿՀ-գիտելիքներ, կարողություններ, հմտություններ
ԻՄԳ-ինքնուրույն մտավոր գործունեություն
ԻՄՖ-ինքնուրույն մտավոր ֆունկցիաներ 


Ուսուցիչը պրոբլեմային իրավիճակ է ստեղծում, աշակերտներին ուղղում է դրա լուծմանը, կազմակերպում է լուծման ուղիները: Այսպիսով` աշակերտը դառնում է իր ուսուցման հենքը և որպես արդյունք իր մոտ ձևավորվում են նոր գիտելիքներ. նա տիրապետում է գործողության նոր հնարների: Պրոբլեմային ուսուցման դժվարությունն այն է, որ պրոբլեմային իրավիճակի առաջացումը անհատական գործողություն է, հետևաբար ուսուցչից պահանջվում է կիրառել տարբերակված և անհատական մոտեցումներ:
Պրոբլեմային իրավիճակը ստեղծվում է ուսուցչի կողմից հատուկ մեթոդական եղանակների գործածությամբ. ուսուցիչն աշակերտներին տանում է դեպի հակասություն և առաջարկում ինքնուրույն գտնել լուծման հնարները, պրակտիկ գործունեության հակասությունների բախում, տարբեր տեսանկյունների շարադրում միևնույն հարցի վերաբերյալ, դասարանին առաջարկվում է երևույթը դիտարկել տարբեր դիրքերից (տեսանկյուններից), աշակերտներին դրդում է համեմատություններ, ընդհանրություններ, իրավիճակներից եզրակացություններ կատարել, փաստերը համադրել, որոշակի հարցադրումներ կատարել (ընդհանրացման, պարզաբանման, որոշակիացման, տրամաբանական քննարկման համար), որոշում է պրոբլեմային տեսական և գործնական առաջադրանքները, պրոբլեմային խնդիրների ստեղծում (պակաս կամ ավել տվյալներով, անուղղակի հարցով տրված, հակասական տվյալներով, ակնառու թույլ տված սխալներով, լուծման սահմանափակ ժամանակով և այլն):
Պրոբլեմային տեխնոլոգիայի իրականացման համար անհրաժեշտ է ամենաարդիական և ամենաէական խնդիրների հավաքում, տարբեր ուսումնական աշխատանքներում պրոբլեմային ուսուցման առանձնահատկությունների որոշում, պրոբլեմային ուսուցման լավագույն համակարգի, ուսումնական և մեթոդական ձեռնարկների և ուղեցույցների  ստեղծում, ուսուցչի անհատական մոտեցում և վարպետություն, որոնց շնորհիվ կարելի է առաջացնել աշակերտի ակտիվ ճանաչողական գործունեություն:
Ելնելով կրտսեր դպրոցի խնդիրներից` առանձնացվում են պրոբլեմային ուսուցման հիմնական գործառույթները (ֆունկցիաները): Վերջիններս լինում են  2 տեսակի` ընդհանուր և հատուկ:
Պրոբլեմային ուսուցման ընդհանուր գործառույթներն են`սովորողների կողմից գիտելիքների համակարգի և մտավոր ու պրակտիկ գործունեության հնարների յուրացումը, սովորողների ճանաչողական ինքնուրույնության և ստեղծագործական ունակությունների զարգացումը, աշակերտների մտածողության ձևավորումը` որպես վերջիններիս աշխարհայացքի հիմքեր:
Հատուկ գործառույթներն են`գիտելիքները ստեղծագործաբար յուրացնելու հմտության ձևավորում (ստեղծագործական գործունեության տրամաբանական հնարների և առանձին եղանակների կիրառում), ստեղծագործական գործունեության ձևավորում և փորձի կուտակում (գիտական հետազոտության մեթոդների տիրապետում, գործնական խնդրի լուծում և իրականության գեղագիտական պատկերում):
Պրոբլեմային ուսուցումը չի կարող միևնույն արդյունքն ունենալ ցանկացած պայմաններում:
Փորձը ցույց է տալիս, որ պրոբլեմային ուսուցման գործընթացը առաջացնում է ինչպես սովորողների մտավոր դժվարության մակարդակներ, այնպես էլ ճանաչողական ակտիվություն և ինքնուրույնություն նոր գիտելիքների յուրացման կամ նոր իրավիճակներում  ունեցած գիտելիքները կիրառելու ժամանակ: 
Կախված ուսուցչի և սովորողների փոխգործունեության բնույթից` առանձնցվում են պրոբլեմային ուսուցման 4 մակարդակ` ոչ ինքնուրույն ակտիվության մակարդակ (ուսուցչի բացատրությունների ընդունումը աշակերտների կողմից, պրոբլեմային իրավիճակի պայմաններում մտավոր գործողության օրինակի յուրացում, վերարտադրողական բնույթի ինքնուրույն աշխատանքների, վարժությունների կատարումը աշակերտի կողմից, բանավոր վերարտադրում), կիսով չափ ինքնուրույն ակտիվության մակարդակը բնորոշվում է նոր իրավիճակում ունեցած գիտելիքների կիրառմամբ և ուսուցչի կողմից դրված պրոբլեմի լուծման ուղիների որոնմամբ, ինքնուրույն ակտիվության մակարդակը (վերարտադրողական-որոնողական տեսակի աշխատանքների կատարումը, երբ աշակերտն ինքը լուծում է դասագրքի տեքստին համապատասխան, կիրառում է ունեցած գիտելիքները նոր իրավիճակներում, նախագծում է, լուծում միջին դժվարության խնդիրներ, ուսուցչի աննշան օգնությամբ թեորեմներ է ապացուցում և այլն), ստեղծագործական ակտիվության մակարդակ (ստեղծագործական երևակայություն, տրամաբանական վերլուծություն, կռահման, ուսումնական խնդրի լուծման նոր եղանակների բացահայտում պահանջող ինքնուրույն աշխատանքների կատարում, ինչպես նաև ինքնուրույն ապացույցներ, եզրակացություններ և ընդհանրացումներ, հայտագործություններ պահանջող ինքնուրույն աշխատանքի կատարում):
Կրտսեր դպրոցում սովորողների  ստեղծագործական մտածողության զարգացման գործընթացում պրոբլեմային իրավիճակների իրականացումը և վերլուծությունը

Կրթության պրակտիկայի համար չափազանց կարևոր է այն, որ մտածողությունը չի կարող միացվել արդեն պատրաստի գիտելիքների գործունեությանը: Ս.Լ. Ռուբինշտեյնը պահանջել է բացահայտել մտածողությունը նախևառաջ  որպես նոր գիտելիքներ  առաջ քաշելու ընդունակ, արդյունավետ գործընթաց: Այսպիսով` հոգեբանության մեջ առաջ էր քաշված հետևյալ խնդիրը` ուսումնասիրել ոչ միայն և ոչ այնքան մտավոր գործունեության հետևանքները, այլև առաջնահերթ այն գործընթացը, որը բերում է այդ արդյունքին և նպաստում է ոչ միայն գիտելիքի հաստատուն յուրացմանը, այլև «բուն, ինքնուրույն, արդյունավետ ստեղագործական մտածողության դաստիարակմանը»[34]:
Հետազոտության սկզբում հայտաբերվել է, որ մտածողության առավել վառ արդյունավետ գործընթացները առաջանում են կյանքի բերումով  մարդու կողմից տարբեր խնդիրների լուծման ընթացքում. տնտեսական, սոցիալական, իրավաբանական, մանկավարժական, ստեղծագործական, գիտական, ուսումնական և այլն: Սա ապացուցվում է նրանով, որ պրոբլեմայնությունը գիտակցության անբաժանելի մասն է, քանի որ խնդիրների, պրոբլեմային իրավիճակների առկայությունը պայմանավորված է աշխարհում համընդհանուր փոխկապակցվածությամբ և փոխպայմանավորվածությամբ: «Ճանաչելի օբյեկտի միացումը կապերի նոր համակարգերին և հարաբերությունը այլ օբյեկտների հետ թույլ են տալիս բացահայտել նրանում նոր հատկություններ և հատկանիշներ»[34]:
Հետևաբար` ուսուցման գործընթացում սովորողների ինքնուրույն որոնումների կազմակերպումը լավագույն պայմաններ է ստեղծում և´ նոր գիտելիքների յուրացման, և´ մտածողության զարգացման համար:
Գիտելիքների յուրացման գործընթացում անթույլատրելի է մեխանիկական ընկալումը, քանի որ գիտելիքի  այդպիսի յուրացումը բոլորովին անտեսում է աշակերտի սեփական մտավոր աշխատանքը:
Պրոբլեմային իրավիճակը, ուսուցման գործընթացում խթանելով սովորողների մտավոր գործունեությանը, օգնում է ապահովել ուղեղի այն գործունյա վիճակը, որն անհրաժեշտ պայման է նոր կապերի ուսուցման համար, հանդիսանում է ճանաչողական պահանջմունքի առաջացման գլխավոր պայմաններից մեկը, քանի որ այն սովորողներին օգնում է ուսումնական գործունեության մեջ գիտակցել ուսուցչի կոցմից հատուկ կազմակերված դասի թեման: Այդպիսի գիտակցման գլխավոր առավելությունը` ի տարբերություն ուսուցչի բանավոր հասարակ  բացատրության, այն է, որ խնդիրը չի դրվում դրսից, այլ առաջանում է աշակերտի մոտ սեփական աշխատանքի ընթացքում: Այսինքն` աշակերտի դրդապատճառները համընկնում են խնդրի լուծման նպատակի հետ: Եվ աշակերտի գործունեությունը սկսում է ակտիվ, նպատակաուղղված  բնույթ  կրել:
Մաթեմատիկայի ուսուցման ընթացքում պրոբլեմայնությունն առաջանում է բոլորովին ինքնաբերաբար` չպահանջելով ոչ մի հատուկ վարժություններ, արհեստականորեն ընտրված իրավիճակներ: Իրականում ոչ միայն յուրաքանչյուր տեքստային խնդիր, այլև մնացած վարժությունների գրեթե կեսը, որոնք տրված են մաթեմատիկայի դասագրքերում և դիդակտիկ նյութերում, իրենցից պրոբլեմ են ներկայացնում, որոնց լուծման համար աշակերտը պետք է մտածի, եթե, իհարկե, այն զուտ մարզողական աշխատանք չէ` կապված ուսուցչի կողմից տրված պատրաստի օրինակի հետ :
Ուսուցիչը հազվադեպ գործին վնաս է հասցնում` երեխաներին սովորեցնելով որոշակի տեսակի խնդիրների լուծման եղանակներ, առաջարկելով նմանատիպ վարժությունների մի մեծ շարք, որոնցից յուրաքանչյուրը, ներկայացվելով մյուս տեսակի վարժությունների հետ, առանց լրացուցիչ մեկնաբանության, կարող էր ծառայել որպես սովորողների սեփական մտքերն անտեսելու միջոց:
Բաղադրյալ խնդիրների լուծումը, արտահայտությունների համեմատումը, որոնք պահանջում են օգտագործել արդեն ունեցած գիտելիքներն ու կանոները, երկրաչափական բովանդակությամբ վարժությունները, որոնք հաճախ պահանջում են ձեռք բերված գիտելիքների վերաիմաստավորում, պետք է կիրառվեն պրոբլեմային խնդիրները երեխաներին առաջադրելու համար: Միայն այս դեպքում մաթեմատիկայի ուսուցումը կօգնի լուծել  ուսուցման կրթական, դաստիարակչական և զարգացնող խնդիրները` հնարավորություն տալով սովորողների ճանաչողական հնարավորությունների, անձնավորության այնպիսի հատկանիշների զարգացմանը, ինչպիսիք են դրված նպատակին հասնելու հաստատակամությունը, նախաձեռնությունը, դժվարությունները հաղթահարելու կարողությունը:
Մաթեմատիկական հասկացությունների ներմուծումը մեծ հնարավորություն է տալիս դասարանում պրոբլեմային իրավիճակների կազմակերպման համար: Օրինակ` աշակերտը հանձնարարություն է ստացել. «4-ին ավելացրու 6 և բազմապատկիր 5-ով» և «4-ին ավելացրու 5-ով բազմապատկած 6-ը»: Կարելի է գրել 2 արտահայտությունն էլ և հաշվել դրանց արժեքները հետևյալ կերպ.
4+6x5=34
4+6x5=50
Այսպիսի գրառումները զարմանք են առաջացնում երեխաների մոտ: Գրծողությունները վերլուծելուց հետո սովորողները գալիս են այն եզրակացության, որ 2 տարբեր արդյունք կարելի է ստանալ` կախված գործողություննորի կատարման հերթականությունից. սկզբում կատարելով գումարում, հետո` բազմապատկում, և հակառակը:
Հարց է առաջանում. ինչպե՞ս գրել այդ օրինակները, որպեսզի ստացվի ճշմարիտ հավասարություններ: Հարցը դրդում է երեխաներին որոնել, որի արդյունքում նրանք գիտակցում են փակագծերի անհրաժեշտությունը: Փակագծերը դնելուց հետո խնդիրն ունենում է հետևյալ տեսքը.
4+(6x5)=34
(4+6)x5=50
Հաջորդ առաջադրանքը կապված է երկրաչափական նյութի հետ: Ուսուցչուհին I դասարանցիների ուշադրությանն է ներկայացնում մի պաստառ, որտեղ պատկերված են որոշակի քանակությամբ քառանկյուններ և հնգանկյուններ: Պատկերները խմբավորված չեն, բայց քառանկյունները կարմիր գույնի են, իսկ հնգանկյունները` կանաչ: Ուսուցիչը հայտնում է, որ բոլոր կարմիր պատկերները կարող ենք անվանել քառանկյուններ, իսկ կանաչները` հնգանկյուններ: Հետո դասարանին տրվում է պրոբլեմային հարց. «Ի՞նչ եք կարծում, ինչու ենք կարմիր պատկերներին անվանում քառանկյուններ, իսկ կանաչներին` հնգանկյուններ»: Այս խնդրի լուծման համար աշակերտները պետք է մի շարք դիտարկումներ, համադրումներ, համեմատություններ անցկացնեն:
Նրանք պետք է մտովի համեմատեն «քառանկյուններ» ու «հնգանկյուններ» հասկացությունները: Այս 2 բառը վերլուծելով` նրանք պետք է առանձնացնեն իրենց ծանոթ բառարմատները` «չորս» և «անկյուն», «հինգ» և «անկյուն»: Այսպիսի վերլուծությունը արդեն կարող է նրանց միտքն ուղղել որոշակի մոտեցման: Իրենց ենթադրության ճշմարտացիությունը ստուգելու համար նրանք կարող են ուշադիր դիտել իրենց տրված պատկերները: Այստեղ նույնպես պետք է կատարվի մի շարք դիտարկումներ, համադրումներ, համեմատություններ, որոնց արդյունքում իրենք պետք է համոզվեն, որ բոլոր կարմիր պատկերներն ունեն 4 անկյուն, իսկ կանաչները` 5: Այս առանձնահատկությունը նշելով` աշակերտները համադրում են այն  տրված պատկերների տերմինային անվանումների հետ և հանգում են մի եզրակացության, որը և կլինի դրված պրոբլեմային հարցի պատասխանը:
Ցանկացած բաղադրյալ տեքստային խնդիր աշակերտին որոշակի դժվարության առաջ է կանգնեցնում, պահանջում համապատասխան մտավոր ներուժ մտքում կատարվելիք գործողությունների համար: Պրոբլեմային տեքստային խնդիրները աշակերտին դնում են մի իրավիճակի մեջ, որտեղ աշակերտը զարմանում է և դժվարություն է զգում, որը պետք է հաղթահարի: Եթե այս պայմանները բացակայում են, ապա այդ խնդիրն էլ իր համար պրոբլեմային չէ, կամ աշակերտը չի հասել դեռ այն միջին մակարդակին, որը նրան տրված դժվարությունը հաղթահարելու հնարավորություն կտա:
Մաթեմատիկայի  դասընթացում առավել ամբողջական մշակված են խնդիրների տեսակավորումը: Սովորողների մաթեմատիկական ունակությունների  զարգացման խնդիրներն օգտագործելով` հոգեբան Վ.Ա. Կրուտեցկին ակտիվ ինքնուրույն ստեղծագործական մտածողության զարգացման համար բերում է խնդիրների համապատասխան տեսակներ: Ուսուցչի կողմից այս տեսակավորման իմացությունը շատ կարևոր պայման է նոր նյութի ուսուցման, նախորդ դասերը վերհիշելու, կարողությունների և հմտությունների ձևավորման ընթացքում պրոբլեմային իրավիճակների ստեղծման համար: Ահա դրանցից մի քանիսը.
· չձևակերպված հարցով խնդիրներ, 
· պակաս տվյալներով խնդիրներ,
· ավելորդ տվյալներով խնդիրներ,
· մի քանի լուծումներով խնդիրներ,
· փոփոխվող բովանդակությամբ խնդիրներ,
· գիտակցության, տրամաբանական մտածողության վրա հիմնված խնդիրներ:
Այսպիսով` ուսուցչի համար պրոբլեմային իրավիճակների օգտագործումը նորություն չէ, այն պահանջում է բոլոր այն ռեսուրսների օգտագործումը, որոնք թաքնված են մաթեմատիկայի տարրական դասընթացում:
Սակայն ոչ բոլոր դասերն են հիմք ծառայում պրոբլեմային իրավիճակների ստեղծման համար: Ուսումնական նյութի ոչ պրոբլեմային տարրերին են պատկանում բոլոր որոշակի տեղեկությունները, որոնք պարունակում են թվային և որակական տվյալներ, փաստեր: Ոչ պրոբլեմային են այն խնդիրները, որոնք լուծվում են տրված օրինակից օգտվելով, ալգորիթմով, հայտնի եղանակով:
Պրոբլեմային ուսուցումը կարելի է իրականացնել ընդհանրական գիտելիքների յուրացման համար (հասկացություններ, կանոններ, օրենքներ, պատճառահետևանքային և այլ տրամաբանական կապեր):
Քանի որ գիտելիքներ ձեռք բերելու պրոբլեմային եղանակը գրեթե միշտ շատ ժամանակ է պահանջում, քան պատրաստի գիտելիքների հաղորդումը, հետևաբար չի կարելի կուրորեն անցում կատարել միայն պրոբլեմային ուսուցմանը:
Ուսուցման մեջ միշտ էլ պետք են գալու և՛ վարժողական խնդիրներ, և՛ պրոբլեմային իրավիճակներով հագեցած առաջադրանքներ: Նոր գիտելիքների համեմատաբար ոչ մեծ մասը պետք է ձեռք բերվի ինքնուրույն բացահայտման եղանակով, հետևաբար մենք այստեղ խոսում ենք միայն պրոբլեմային ուսուցման տարրերի օգտագործման մասին: Ուսումնական նյութի արդյունավետ կառուցվածքը կհամարվի ավանդականի և պրոբլեմային իրավիճակների համադրությունը: 
Պրոբլեմային ուսուցման էության և առանձնահատկությունների դիտարկման ընթացքում տեսնում ենք, որ այդպիսի տեխնոլոգիայի կազմակերպումը իսկապես նպաստում է սովորողների մտավոր ներուժի զարգացմանը (հակասությունը ստիպում է մտածել, ելքեր փնտրել դժվար պրոբլեմային իրավիճակներից դուրս գալու համար), ինքնուրույնության զարգացմանը (պրոբլեմի ինքնուրույն դուրսբերումը, պրոբլեմային հարցի, իրավիճակի ձևակերպում, լուծման պլանի ընտրության ինքնուրույնություն), ստեղծագործական մտածողության զարգացմանը  (գիտելիքների, գործողության հնարների ինքնուրույն օգտագործում, ոչ ստանդարտ  լուծման որոնում): Պրոբլեմային ուսուցումն իր լուման է ներդնում ակտիվության, գիտելիքները գիտակցելու կարողության ձևավորման համար: Պրոբլեմային ուսուցումն ապահովում է գիտելիքների առավել կայուն յուրացում, զարգացնում է վերլուծական (անալիտիկ), ստեղծագործական մտածողությունը, հնարավություն է տալիս ուսումնական գործունեությանը դարձնել առավել հաճելի (դուրեկան)` հիմնված անընդհատ դժվարությունների վրա, այն բնորոշվում է գիտելիքների համակարգված օգտագործմամբ:
Կարևոր հանգամանք է նաև այն, որ պրոբլեմային ուսուցումը, որն աշակերտներին սովորեցնում է հակասության հանդիպելիս կողմնորոշվել, որոնել լուծումը, համարվում է դիալեկտիկական մտածողության ձևավորման եղանակներից մեկը:
Պրոբլեմային ուսուցման թերություններից են համեմատաբար ժամանակատար լինելը, խնդիրների լուծման, հատկապես դժվար բնույթի խնդիրների ընթացքում գործնական կարողությունների և հմտությունների ոչ բավարար արդյունավետ ձևավորումը, որտեղ ցուցադրումն ու ընդօրինակումը մեծ դեր ունեն, ուսումնական նյութի սկզբունքորեն նոր բաժինների յուրացման ընթացքում թույլ արդյունավետությունը, որտեղ չի կարող կիրառվել գիտակցական ըմբռնման սկզբունքը (փորձի, ընկալումների հիման վրա), դժվար թեմաների դասավանդումը պրոբլեմային ուսուցման միջոցով, որտեղ չափազանց կարևոր է ուսուցչի բացատրություն, իսկ ինքնուրույն որոնողական աշխատանքը հասու չէ աշակերտների մեծամասնությունը:
Այսպիսով` պրոբլեմային իրավիճակների իրականացման և վերլուծման հարցադրումը մաթեմատիկայի դասավանդման մեթոդիկայում նորույթ չէ, այլ պահանջվում է միայն բոլոր այն աղբյուրների ճիշտ օգտագործումը, որոնք թաքնված են մաթեմատիկայի տարրական դասընթացում: 


Մաթեմատիկայի տարրական դասընթացում սովորողների ստեղծագործական մտածողության զարգազման համար պրոբլեմային իրավիճակների օգտագործումը
Վերջին ժամանակներում տարրական դասարանների ուսուցիչները  մաթեմատիկայի դասընթացում հաճախակի ստեղծում են պրոբլեմային իրավիճակներ: Սակայն մեծամասամբ պրոբլեմային իրավիճակ ստեղծելուց հետո ուսուցիչն ինքն է հայտնում նոր գիտելիքներ: Նոր նյութի հաղորդման այսպիսի եղանակը չի ապահովում սովորողների մեծ մասի մտավոր գործունեության ակտիվություն, եթե ոչ բոլոր աշակերտների: Այսպես է պատահում, որովհետև, որպես կանոն, դրված խնդիրը լուծում են և դասարանին պատմում  ուժեղ աշակերտները, իսկ այդ ընթացքում միջին և թույլ աշակերտները նոր-նոր են փորձում լուծել այն: Նշանակում է` այդպիսի պայմաններում ինքնուրույն յուրացնում են հիմնականում ուժեղ աշակերտները, մնացածը պատրաստի գիտելիքներ են ստանում աշակերտների կողմից: Այսպիսով` թեև պրոբլեմային իրավիճակի կազմակերպումը հիմնականում ուսուցման արդյունավետությունը բարձրացնում է, սակայն չի ակտիվացնում աշակերտների մեծ մասի մտավոր գործունեությունը:
Ռուս հոգեբանների հետազոտությունների վրա հենվելով (Ս. Ֆ. Ժույկով, Տ. Վ. Կուդրյավցև, Վ. Ա. Կրուտեցկի, Ա.Մ. Մատյուշկին, Մ.Ի. Մախմուտով և այլոք), կիրառելով Ս.Ֆ. Ժույկովի կողմից մաթեմատիկայի տարրական դասընթացում մշակված պրոբլեմայնության մակարդակները` մենք անցկացրել ենք պրոբլեմային իրավիճակների կիրառմամբ մի շարք դասեր (Հավելված 5):
Պրոբլեմային ուսուցման մեջ սովորողների ստեղծագործական մտածողության զարգացմումն ապահովելու համար անհրաժեշտ են արդյունավետ հաջորդականությամբ իրավիճակներ, դրանց որոշակի համակարգ: Հետևաբար` պրոբլեմային ուսուցման կազմակերպման ժամանակ ձևակերպվել են պրոբլեմայնության 4 աստիճան ունեցող խնդիրներ: Պրոբլեմայնության աստիճանները տարբերվում են լուծման համար աշակերտներին առաջարկված ընդհանրացված խնդիրներով, ուսուցչի հուշման, օգնության մակարդակով: Պրոբլեմայնության 4 աստիճաններն են.
· ամենաբարձր աստիճան,
· բարձր աստիճան,
· միջին աստիճան,
· ցածր աստիճան:
Ըստ էության` առաջադրված են միևնույն հանձնարարության մի քանի տարբերակներ: Սկսելով պրոբլեմայնության ամենաբարձր աստիճանից և աստիճանաբար հանձնարարության դժվարությունը թուլացնելով` ուսուցիչն օգնում է լուծել խնդիրը` խնդրի լուծման քայլերը յուրաքնչյուր աշակերտի միջոցով կատարելով:
Պրոբլեմայնության աստիճանի էությունը կայանում է հետևյալում. պրոբլեմային խնդիրը, որը ձևավորվել է ամենաբարձր աստիճանում, հուշումներ չի պարունակում, բարձր աստիճանում կա 1 հուշում, միջինում` 2, ցածր աստիճանում ձևավորված պրոբլեմային խնդիրը պարունակում է մի շարք հաջորդական հանձնարարություններ և հարցեր, որտեղ աշակերտներն աստիճանաբար  գալիս են եզրահանգումների: 
Վերլուծելով տարրական դասարաններում մաթեմատիկայի ծրագրային համակարգը` մենք համոզվեցինք, որ բավականաչափ հասկացություններ, կանոններ և խնդիրներ կան, որոնց ուսուցման ժամանակ կարելի է օգտագործել պրոբլեմային ուսուցումը:   II դասարանում առանձնացված են հետևյալ թեմաները. աղյուսակային բազմապատկում և բաժանում, բազմապատկման իմաստի յուրացում, փակագծերով արտահայտություններում գործողությունների կատարման կարգը, բազմապատկման (23x4), բաժանման (48÷3) արտաաղյուսակային և մասնավոր դեպքեր, անհայտ արտադրիչը և անհայտ բաժանելին (բաժանարարը) գտնելու վերաբերյալ հանձնարարություններ, բաղադրյալ խնդիրներ, գումարման և բազմապատկման տեղափոխական հատկությունը, երկրաչափական բնույթի վարժություններ` ուղղանկյուն, քառակուսի հասկացությունների,  դրանց հատկանշների ներմուծում, ուղղակի և անուղղակի խնդիրներ և այլն:
Պրոբլեմային դասերն անցկացվում էին հետևյալ կառուցվածքով: Սկզբից ուսուցիչը բոլորի համար առաջադրում է պրոբլեմ (խնդիր), հաջորդաբար ձևակերպում է պրոբլեմայնության բոլոր աստիճանները` սկսած ամենաբարձրից: Որոշելու համար, թե ով է ի վիճակի պրոբլեմայնության 4 աստիճանների դեպքում «բացահայտել» «փակագծերով արտահայտություններում գործողությունների կատարման կարգը» (Հավելված1), ինչպես է աշակերտը բացահայտում այդ կանոնը, սովորողները պետք է ֆիքսեն, արձանագրեն կանոնը դուրս բերելու իրենց փորձերը, թղթի վրա գծեն` նշելով պրոբլեմայնության հերթական համարը: Սա ուսուցչին հնարավորություն է տալիս վերահսկել յուրաքնչյուր աշակերտի աշխատանքը կանոնը դուրս բերելու ցանկացած փուլում: Եթե սովորողները դուրս են բերել և ֆիքսել են կանոնը ամենաբարձր, բարձր, և միջին աստիճաններում, նրանք հետագայում նույնպես պետք է շարունակեն աշխատել  նույն աստիճանում:
Այն դեպքում, երբ առանձին աշակերտներ պրոբլեմայնության և ոչ մի աստիճանում չեն կարողանում դուրս բերել կանոնը, ուսուցիչը հնարավորություն ունի բնորոշել դժվարության բնույթը, պատճառները և օգնել աշակերտին. միաժամանակ նա հնարավորություն ունի զարգացնել վերջինիս ստեղծագործական մտածողությունը:
Միայն պրոբլեմայնության ցածր աստիճանում կանոնը դուրս բերելուց և ձևակերպելուց հետո ուսուցիչը հարցնում է մի քանիսին` ինչ կանոն դուրս բերեցին նրանք, կարող են այն ներկայացնել իրենց բառերով: Հետո արդեն ուսուցիչը կանոնը ձևակերպում է, ինչպես գրված է դասագրքում, իսկ գրատախտակին վերջում գրում է թեմայի վերնագիրը և բացատրում, թե ինչ կանոն են նրանք ուսումնասիրել: Գիտելիքների ամրապնդումը և կարողությունների, հմտությունների ձևավորումը անցկացվում է դասագրքի բանավոր և գրավոր հանձնարարությունների կատարմամբ:
Նմանատիպ աշխատանքի կազմակերպումը շատ ժամանակատար է, սակայն այն նպատակահարմար է, քանի որ բոլոր աշակերտները, օգտվելով ուսուցչի օգնությունից, պետք է մտածեն և գրեն` կատարելով ձևակերպումը, ուսուցիչը հնարավորություն ունի վերլուծել  փորձարկումները, բացահայտել յուրաքանչյուր աշակերտի մտավոր գործունեության անհատական առանձնահատկությունները,   յուրաքանչյուր աշակերտ համոզվում է, որ եթե ուշադիր լինի, մտածի, օգտագործի իր ունեցած գիտելիքները, ապա անպայման հաջողությամբ կկատարի հանձնարարությունը, ուսուցչի հուշումները սովորողին դրդում են մտածելու, օգնում են տիրապետել մտավոր գործողությունների` համեմատում, վերլուծություն, համադրում, ընդհանրացում, ընդ որում` սովորողները, որոնք տիրապետել են մտավոր գործողությունների, վարժվում են դրանում, իսկ մյուսները աստիճանաբար սովորում են,  դաստիարակվում են անձի արժեքավոր որակներ` լարված մտավոր աշխատանքի ունակություն, ինքնուրույնություն, հետքրքրասիրություն, աշխատասիրություն, ձևավորվում է մաթեմատիկական հոտառություն, հաստատակամություն, կայուն մաթեմատիկական հմտություններ, զարգանում է ստեղծագործական մտածողությունը:
Այսպիսի պրոբլեմային դասի կազմակերպման ժամանակ չկա սովորողների նախնական բաժանում «ուժեղների» և «թույլերի». հանձնարարությունը բոլորի համար նույնն է, վերջնական արդյունքը`պրոբլեմայնության աստիճաններից մեկում կանոնի ձևակերպում, ինքնուրույնության և մտավոր գործողությունների և սովորողների ստեղծագործական մտածողության զարգացման մակարդակի ցուցանիշներ:
Կանոնի ուսուցումից հետո հաջորդ դասերին ստուգում է անցկացվում. ա) «փակագծեր պարունակող արտահայտությունների գործողությունների հաջորդականություն» կանոնի մասին գիտելիքների ստուգում, բ) ինքնուրույն ստուգողական աշխատանքի տեսքով ձևավորված կարողությունների և հմտությունների մակարդակի ստուգում:
Բերենք 	կրտսեր դպրոցում պրոբլեմայնության տարբեր աստիճաններով հանձնարարությունների օրինակներ.
1. Բազմապատկման աղյուսակային դեպքերի ամրապնդում 
Ամենաբարձր աստիճան
Գտի՛ր օրինաչափությունը և շարունակի՛ր.
2, 4, 6, 8, …
7, 14, 21, …
8, 16, 24, …
Ինքնուրույն կազմի՛ր նմանատիպ օրինաչափություն:
Բարձր աստիճան
Շարունակի՛ր օրինաչափությունը` վերհիշելով 2-ի, 7-ի և 8-ի բազմապատկման աղյուսակները.
2, 4, 6, 8, …
7, 14, 21, …
8, 16, 24, …
Ինքնուրույն կազմի՛ր նմանատիպ օրինաչափություն:
Միջին աստիճան
Հիշի՛ր 2-ի, 7-ի և 8-ի բազմապատկման աղյուսակները:
Շարունակի՛ր օրինաչափությունը` հետևելով օրինակին.
2, 4, 6, 8, 10, 12, 14, 16, 18, 20
7, 14, 21, …
8, 16, 24, …
Ինքնուրույն կազմի՛ր նմանատիպ օրինաչափություն:
Ցածր աստիճան
Շարունակի՛ր օրինաչափությունը` վերհիշելով 2-ի, 7-ի և 8-ի բազմապատկման աղյուսակները և գրի՛ր այն աղյուսակը, որը կիրառել ես հանձնարարությունը կատարելիս, ինչպես տրված է օրինակում.
1) 2, 4, 6, 8, 10, 12, 14, 16, 18, 20     
2x1=2       2x6=12
2x2=4       2x7=14
2x3=6       2x8=16
2x4=8       2x9=18
2x5=10     2x10=20
2) 7, 14, 21, …
3) 8, 16, 24, …

2. Բազմապատկման իմաստի յուրացումը (II դասարան , էջ 96 ,վարժ.6)
Ամենաբարձր աստիճան
Գումարումը փոխարինի՛ր բազմապատկմամբ այն օրինակներում, որոնցում դա հնարավոր է.
4+4+4+4=          
 2+2+2+2+2=             
 7+7+7+6=
5+5+5+5=           
3+3+1+3+3=              
10+10+10+10=
Բարձր աստիճան
Գումարումը փոխարինի՛ր բազմապատկմամբ այն օրինակներում, որոնցում դա հնարավոր է: Ինչո՞վ են տարբերվում 3-րդ  և 5-րդ օրինակներըը մյուսներից:
4+4+4+4=          
 2+2+2+2+2=             
 7+7+7+6=
5+5+5+5=           
3+3+1+3+3=              
10+10+10+10=


Միջին աստիճան
Գումարումը փոխարինի՛ր բազմապատկումովյամբ` վերհիշելով բազմապատկման սահմանումը:
4+4+4+4=          
 2+2+2+2+2=             
 7+7+7+6=
5+5+5+5=           
3+3+1+3+3=              
10+10+10+10=
Ինչո՞վ են տարբերվում 3-րդ և 5-րդ օրինակները մյուսներից:
Ցածր աստիճան
Գումարումը փոխարինի՛ր բազմապատկմամբով`վերհիշելով, որ միևնույն գումարելիների գումարն ենք անվանում բազմապատկում.
4+4+4+4=          
 2+2+2+2+2=             
 7+7+7+6=
5+5+5+5=           
3+3+1+3+3=              
10+10+10+10=
3. Ըստ գծապատկերի` խնդիրների լուծում (III դասարան, էջ 155, խնդիր 610)
Ամենաբարձր աստիճան
Ըստ գծապատկերի` կազմի՛ր խնդրի որքան հնարավոր է շատ պահանջներ և լուծի՛ր:
Զբոսաշրջիկը երկու օրում անցավ 175 կմ: Երկրորդ օրը նա անցավ 15 կմ-ով ավելի, քան առաջին օրը: Քանի՞...

      Iօր                   IIօր                 
         ?                     ?		15կմ

      
                         175կմ
Բարձր աստիճան
Ըստ գծապատկերի` կազմի՛ր խնդրի պահանջը  և լուծի՛ր:
Զբոսաշրջիկը երկու օրում անցավ 175 կմ: Երկրորդ օրը նա անցավ 15 կմ-ով ավելի, քան առաջին օրը: Քանի՞...
           Iօր               IIօր
             ?       	?	15կմ

                             
                         175կմ
Միջին աստիճան
Լուծի՛ր խնդիրը` օգտվելով գծապատկերից:
Զբոսաշրջիկը երկու օրում անցավ 175 կմ: Երկրորդ օրը նա անցավ 15 կմ-ով ավելի, քան առաջին օրը: Քանի՞ կմ ճանապարհ է անցել զբոսաշրջիկը Iօրը:
           Iօր               IIօր
             ?       	?	15կմ
                       
	
                              175կմ

Ցածր աստիճան
Արդյոք տրված խնդիրը համապատասխանում է գծապատկերին:
Զբոսաշրջիկը երկու օրում անցավ 175 կմ: Երկրորդ օրը նա անցավ 15 կմ-ով ավելի, քան առաջին օրը: Քանի՞ կմ ճանապարհ է անցել զբոսաշրջիկը Iօրը:
           Iօր               IIօր
             ?       	?	15կմ
                       
                           
                           175կմ
4. Երկրաչափական նյութ 
(II դասարան) նախապատրաստական բաժին I դասարանի օրինակ դնել
Ամենաբարձր աստիճան
Տրված երկրաչափական պատկերներից ստացի՛ր համապատասխան դեմք, լուսամփոփ և ծաղրածու: Յուրաքանչյուր պատկերը կարելի է օգտագործել մի քանի անգամ և փոխել  չափսերը, սակայն չօգտագործել այլ պատկերներ:

		
    ա)         բ)           գ)            դ)



	  դեմք                       լուսամփոփ         ծաղրածու
                                                                 ա) և բ)	բ), գ) և  դ)           ա), բ), գ), դ)
Բարձր աստիճան
Տրված երկրաչափական պատկերներից ստացի՛ր լուսամփոփ և ծաղրածու: Յուրաքանչյուր պատկերը կարելի է օգտագործել մի քանի անգամ և փոխել  չափսերը, սակայն չօգտագործել այլ պատկերներ:

      ա)         բ)           գ)            դ)


	
	    դեմք                      լուսամփոփ         ծաղրածու
                                                                     ա) և բ)	բ), գ) և  դ)             ա), բ), գ), դ)
Միջին աստիճան
Տրված երկրաչափական պատկերներից ստացի՛ր ծաղրածու: Յուրաքանչյուր պատկերը կարելի է օգտագործել մի քանի անգամ և փոխել  չափսերը, սակայն չօգտագործել այլ պատկերներ:



      ա)         բ)           գ)            դ)


                                                                       դեմք                   լուսամփոփ         ծաղրածու

Ցածր աստիճան
Տրված երկրաչափական պատկերներից ստացել են երես, լուսամփոփ և ծաղրածու: Յուրաքանչյուր պատկերից քանի՞սն է օգտագործվել: Հաշվի՛ր և գրի՛ր:

      ա)         բ)           գ)            դ)


                                                                      երես                   լուսամփոփ         ծաղրածու

5. Մաս: Կոտորակային մաս (IV դասարան, էջ 154 խնդիր 929ա)
Ամենաբարձր աստիճան  
Լուծի՛ր խնդիրը:
Ավտոմեքենան պետք է անցներ 180 կմ ճանապարհ: Ճանապարհի  մասն անցնելուց հետո քանի՞ կիլոմետր կմնա նրան անցնելու:
Բարձր աստիճան
Լուծի՛ր խնդիրը` կազմելով համապատասխան գծագիրը:
Ավտոմեքենան պետք է անցներ 180 կմ ճանապարհ: Ճանապարհի  մասն անցնելուց հետո քանի՞ կիլոմետր կմնա նրան անցնելու:
Միջին աստիճան
Ուշադիր նայի՛ր գծագրին և լուծի՛ր խնդիրը:
 Ավտոմեքենան պետք է անցներ 180 կմ ճանապարհ: Ճանապարհի  մասն անցնելուց հետո քանի՞ կիլոմետր կմնա նրան անցնելու:
                        	?
                                
	180կմ
                        
Ցածր աստիճան
Ուշադիր նայի՛ր գծագրին և լուծի՛ր խնդիրը:
 Ավտոմեքենան պետք է անցներ 180 կմ ճանապարհ: Ճանապարհի  մասն անցնելուց հետո քանի՞ կիլոմետր կմնա նրան անցնելու:
                                    ?                                        

                 180կմ                
Հուշում: Ամբողջ ճանապարհը բաժանի՛ր երեք հավասար մասի, այդ 3 մասից 2-ը նա անցել է: Նրան մնացել է անցնելու 1 մասը: Բացատրի՛ր, թե ինչու և պատասխանի՛ր խնդրի հարցին:









Եզրակացություն
Մեր հետազոտական աշխատանքի վերջում հանգեցինք համապատասծան եզրահանգումների:
Հետազոտության արդյունքում մենք ապացուցեցինք մեր առաջադրած վարկածը. կրտսեր դպրոցականների ստեղծագործական մտածողության մակարդակը բարձրանում է մաթեմատիկայի դասընթացում  պրոբլեմայնության տարբեր աստիճաններով հանձնարարությունների համակարգի օգտագործման ժամանակ:
 Տեսականորեն պրոբլեմային ուսուցման էությունը և դերը ստեղծագործական մտածողության զարգացման մեջ մենք դուրս բերեցինք մաթեմատիկայի ուսուցման գործընթացում պրոբլեմային իրավիճակների օգտագործման հնարավորությունները, ինչպես նաև առաջարկեցինք ստեղծագործական  մտածողության տարբեր մակարդակներով աշակերտների համար քարտային համակարգ`միևնույն հանձնարարության պրոբլեմայնության տարբեր աստիճաններով: Արդյունքների  մշակումը հնարավորություն տվեց կատարել եզրակացություն ստեղծագործական մտածողության մակարդակի բարձրացման վերաբերյալ:
Պրոբլեմային իրավիճակների արդյունավետ ազդեցությունը կրտսեր դպրոցականների ստեղծագործական մտածողության զարգացման վրա ակնառու երևաց փորձարարական  խնդիրների իրականացման շնորհիվ: 
Այսպիսով`ստեղծագործական մտածողության միակ արդյունավետ եղանակը իրագործվում է պոտենցիալ հնարավորությունների  առավելագույն  բացահայտմամբ, և ուսուցիչը պետք է  սովորողների համար ստեղծի այնպիսի լիարժեք զարգացման գործընթաց, որպեսզի բավարարվի բոլոր ուսումնական պահանջները:

